
Република Македонија е парламентарна демократија со население од околу 2.1 милиони 
жители.  Претседателот, кој се избира на општи избори, е Шеф на државата и Врховен 
командант на вооружение сили. Законодавната власт е во рацете на еднодомниот парламент 
(Собрание).  Воглавно, парламентарните избори во 2006 година ги исполнија меѓународните 
стандарди, иако предизборните кампањи и процедурите на денот на изборите беа 
одбележени со нерегуларности и изолирани случаи на насилство.  Премиерот Никола 
Груевски, кој ја предводеше мултиетничката владеачка коалиција, стапи на должност во 
август 2006 година.  Цивилните власти воглавно одржуваа делотворна контрола над 
безбедносните сили.   
 
Владата воглавно ги почитуваше човековите права на своите граѓани; но сепак во одделни 
области имаше проблеми.  Полициското малтретирање на осомничени лица продолжува да 
биде проблем, и има наводи на полициско малтеретирање на етнички малцинства; но, 
властите преземаа мерки за зајакнување на надзорот над работата на полицијата.  
Корупцијата во министерствата за внатрешни работи и правда, и политичкиот притисок врз 
нив, судовите и јавното обвинителство ги попречуваат истрагите и кривичното гонење некои 
наводни тврдења за кршење на човековите права. Трговија со луѓе продолжува да биде 
проблем, иако зголеменото внимание на Владата допринесе до очигледен пад на некои 
форми на нелегална трговија во текот на годината.  Општествената дискриминација над 
етничките малцинства, особено Ромите, продолжува да биде проблем; но, тензиите помеѓу 
етничкото македонско и албанско население продолжува да се намалува.  
 
 
ПОЧИТУВАЊЕ  НА ЧОВЕКОВИТЕ ПРАВА  
 
Дел 1 Почитување на интегритетот на личноста, вклучително и слобода против:  
 
a. произволно и незаконско лишување од живот  
 
Нема извештаи дека Владата или нејзини претставници извршиле произволни или 
незаконски убиства.  

На 3-ти февруари, скопскиот Апелациски суд ослободи тројца поранешни полицајци и 
деловен човек обвинети за убиство на седуммина нелегални имигранти од Југо-источна 
Азија во 2002 година во Раштански лозја.  Обвинителството ја обжали ослободителна 
пресуда до Врховниот суд, чија што одлука се чекаше до крајот на годината.  
Обвинителството тврди дека поранешниот министер за внатрешни работи, Љубе Бошковски, 
ги нарачал убиствата, тврдејќи дека имигрантите биле терористи кои им се заканувале на 
странските амбасади во Скопје.  Но, до крајот на годината владата преку обвинителството не 
поднесе обвинение против Бошковски, кој е во затвор во Хаг каде што за него има подигнато 
друго, неповрзано обвинение за воени злосторства.  Ослободувањето и продолжената судска 
постапка беше широко критикувана од јавноста, судските власти и меѓународните експерти.  
До крајот на годината, Судот за граѓански спорови не одлучил по барањата на обвинетите за 
парична надокнада за продолжен и неправичен притвор.   
 
 
До крајот на годината, кумановскиот суд, по трите укинати пресуди требаше по четврти пат 
да повторно да го суди еден од дванаесетте обвинети за тероризам со поставување експлозив 
во 2003 година, во Куманово и оближна железница, при што едно лице, е убиено, а неколку 
се повредени.  Скопскиот Апелациски суд и Врховниот суд ги потврди осудителните 
пресуди за четворица од обвнинетите од 2006 и 2007 година; тројца добија 14 годишни казни 
и еден доби 10 годишна казна. Останатите седумина обвинети се се уште на слобода. 
 
b. Исчезнувања  
 
Нема извештаи за политичко мотивирани исчезнувања  
 
c. Тортура и друго свирепо, нечовечко и понижувачко однесување или казнување  
 
Законот забранува такви практити; но постојат веродостојни  извештаи дека полицијата 
повремено користи прекумерна сила при апсење на осомничени лица и дека ги прекршува 
службените овластувања во однесувањето со затворениците.  
 
На пример, на 16 мај, еден човек од Скопје ја обвини полицијата дека користела прекумерна 
сила за време за вообичаено сообраќајно запирање.  Одделението за професионални 
стандарди при Министерството за внатрешни работи утврди дека полицајците на таа 
локација ја злоупотребиле власта и покрена дисциплинска постапка против нив.  На 26 март, 
припадници на полициската единица Алфи го претепале камерманот Игор Љубовчевски од 
Алсат телевизија, и му нанеле телесни повреди.  Телевизиската екипа ја снимала полицијата 
кога таа го запрела возилото на еден член на парламентот од паријата ДУИ на самиот излез 
на Скопје.  
Одреден број случаи од претходните години се се уште неразрешени.  Од петте случаи за 
наводни тврдења за полициско прекорачување на службени облалстувања што 
Канцеларијата на народниот правобранител му ги достави на обвинителството во 2005 
година, истрага е отворена за еден, а три се официјално оставени под разгледување; 
обвинителот одби да го проследува петтиот случај.  Откако Обвинителството ја напушти 

истрагата на нивните тврдење дека во 2005 година полицаец ги тепал во полициска станица, 
тројца Роми покренаа граѓански спор, кој што до крајот на годината се уште не е завршен.   
 
Трета година по ред, не се известува за било каков развој околу кривичната пријава од 
Европскиот центар за ромски права за тепањето на двајца Роми во 2004 година,  Трајан 
Ибрахимов и Бергиум Ибрахимовиќ, во Скопје. 
 
На 15 февруари, Европскиот суд за човекови права одлучи дека Владата ја прекршила 
Европската конвенција за заштита на човековите права и основните слободи со тоа што 
одбила да го истражи обвинувањето на еден Ром, Пејрусан Јашар, за полициска бруталност 
додека тој бил во задржан во полициска станица во 1998 година.  
 
Одделението за статистика на полицијата извести дека граѓаните поднеле 251 веродостојни 
тужби поради полициско недолично однесување  во текот на годината, вклучително и 61 
поради наводно прекумерна употреба на сила.  Народниот правобранител поднел 50 тужби, 
15 со обвинувања за прекумерна употреба на сила и 36 други за други видови недолично 
однесување, а разни не-владини организација поднеле 60 тужби.  
 
 
 
 Услови во затвори и притворски одделениja  
 
Условите во затворите едвај да ги исполнуваат меѓународните стандарди.  Владата дозволи 
посети на независни набљудувачи на човекови права.  Значителните проблеми што ги 
забележале меѓународните набљудувачи се лошите хигиенски услови и медицинска грижа, 
несоодветното државно финансирање и пренатрупаноста, вклучително и во скопското 
притворско одделение.  
 
Во притворското одделелние на затворот во Скопје, малолетници и возразни делат 
заеднични простории.  
 
Владата обично дава дозвола за посети на осудени затвореници од страна на независни 
хуманитарни организации, вклучително и на Комитетот за спречување на тортура (КСТ) на 
Советот на Европа и Меѓународниот комитет на Црвениот крст, и Канцеларијата на 
народниот правобранител.  Еден тим на КСТ ја посети земјата во октомври. Законот 
дозволува пристап на семејството, лекар, дипломатски претставник и претавници на КСТ И 
МКЦР до лицата во истражна постапка со одобрување од истражен судија, што обично се 
добива, но честопати за тоа е потребно доста време.  
 
 
d. Произволно апсење и притварање 
 
Законот забранува произволно апсење и притварање; но произволното апсење и притварања 
беа проблем.  

 Улогата на полицијата и безбедносниот апарат  
 
Полиција е централизирана сила, потчинета на Министерот за внатрешни работи, и се 
состои од униформиран дел,  криминалистичка (цивилна) полиција и гранична полиција.  
 
И покрај подобрувањето во последни години, етничката нерамнотежа се уште постои во 
полициските сили.  До крајот на годината, етничките малцинства сочинуваа 21 процент на 
полициските сили, што е под владината квота за регрутирање на претставници од 
малцинставата од 25%. Етничките Албанци сочинуваат 25% од населението и 17% од 
полициските сили.  
 
Меѓународните набљудувачи и локалните не-владини организации ги наведуваат 
корупцијата, недоволната транспарентност и политичкиот притисок во Министерството за 
внатрешни работи како пречка во напорите во борбата против криминалот, особено 
организираниот криминал. Меѓународните организации ги фокусираа програмите за помош 
во реформите на полицијата и обука за професионализација на Министерството и за помош 
во борбата против корупцијата.  
 
Во Кавадарци, правните постапки што произлегоа од обвиненијата за корупција поднесени 
во 2004 година траеја во текот на годината и се уште не се завршени. Апелацискиот суд ја 
обори првичната осудителна пресуда на судот во Кавадарци, но и повторното судење донесе 
осудителна пресуда, и апелацискиот суд ја потврди.  До крајот на годината, Врховниот суд 
не се уште не се произнесе по вондредниот правен лек „барање за намалување на казната“ 
накадно поднесено од одбраната.  
 
Полициската неказнивост останува проблем, иако има подобрувања.  Со поагресивните 
внатрешни истраги, и работата на народниот правобранител, неказнивоста значително се 
намалува.  
 
Одделението за професионални стандарди ги врши сите внатрешни истраги и во врска со 
злоупотребата на службените овластувања. Службениците од одделението бавно ги 
завршуваа истрагите и поднесува пријави за нерешени случаи во врска со човековите права 
од минатите години.  Но и покрај тоа, меѓународните набљудувачи забележуваат 
континуиран напредок во одоговорот на Министерството за внатрешни работи на нови 
случаи за поединечни случаи на злоупотреба на службените овластувања и почесто и 
конзистетно дисциплинирање на службениците кај кои е пронајдена вина.  
 
ОПС препорача дициплински мерки против службеници во 175 случаи.  Министерството за 
внатрешни работи казни вработени со намалување на плата (во 81 случај против 147 
вработени), суспендирање од полицијата (во 40 случаи против 84 вработени), и 
прераспределување (во 18 случаи против 43 вработени), во вкупно 139 случаи. Во текот на 
годината, ОПС предаде 87 случаи за наводна полициска злоупотреба до обвинителството, со 
препорака за кривично гонење.  Обвинителот прифати 82 случаи.  Во текот на годината, 30 
полициски службeници и 19 припадници на граничната полиција беа осудени за мито и 
злоупотреба на службената положба.  

Во еден одделен инцидент, во ноември, судот осуди 30 припадници на Единицата за брзо 
распоредување на Министерството за внатрешни работи заради вклученост во тепачка во 
еден ноќен клуб во Скопје во 2006 година.  Набљудувачите се критични за воглавно лесните 
казни што ги добија сторителите, со оглед на природата на кривичното дело.  
 
Претставници од одреден број меѓунардони организации, вклучително и ОБСЕ, ЕУ и 
странски влади продолжуваат да ги следат полициските операции и да го советуваат 
Министерството за внатрешни работи за полициските реформи.  
 
 Апсење и притварање  
 
Законот предвидува апсењето и одредувањето притвор да се врши со налог од истражен 
судија, и полицијата воглавно ги следеше барања и во практика.  
 
Законот предвидува дека против лице во притвор мора да се достави обвининителен предлог 
до судот во рок од 24 часа од апсењето, и спротивно на претходните години, нема извештаи 
дека полицијата го заобиколила овој услов со преместување на осомничените од една во 
друга полициска станица заради избегнување задржување над 24 часа во една полициска 
станица.  Само истражен судија, по барање на обвинител, може да нареди притвор за 
осомничен со времетраење подолго до 24 часа.  Судијата може да одобри два додатни 
периоди од 24 часа.  Полицијата воглавно се придржуваше до овие процедури и во практика.  
 
На 20 јуни, Здружението на психијатри во Македонија извести дека полицијата донела човек 
во скопската психијатриска болница, каде што бил држен 35 дена без судски налог, 
спротивно на законите и правилата и прописите за притвор.  
 
Законот предвидува дека притвореникот кога се апси може да контактира со адвокат, и дека 
адвокатот може да биде присутен во текот на полициската и судската процедура; но, има 
повремени извештаи дека на притворениците им бил оневозможен ваквиот пристап. 
Пристапот мора да го одобри Управителот на притворското одделелние и во ретки случаи, и 
истражниот судија.  Законот предвидува на лицата без доволно средства да им се овозможи 
пристап до адвокат, и овој услов воглавно се почитува и во практика.  
 
Законот дозволува пристап на најблиското семејство до притворениците и таков пристап 
воглавно се овозможува, иако не секогаш веднаш.  Како и во случајот со адвокатите, 
пристапот мора да го одобри управителот на установата, и во ретки случаи, истражниот 
судија.  
 
Има извештаи дека полицијата продолжува да повикува осомничени и сведоци во полициски 
станици на „информативен разговор“ без да ги информира овие лица за нивните права.  
Повеќето наводи за ваква практика вклучуват обвинувања дека полицијата таргетирала 
поединци од политички причини.  Лицата не биле уапсени ниту задржувани за подолг 
временски период.  

Нема фунционирачки систем на гаранција.  Законот одредува максимално времетраење на 
притворот во предкривичната постапка од 180 дена. Но, поединци и некои локални НВО 
велат дека наводно судиите се повеќе го злоупотребуаат овластувањето за притвор, давајќи 
наредба за притвор во предкривичната постапка во случаи кога имало и други начини за 
гарантирање на присуството на обвинетиот на судењето (гаранција, домашен притвор, 
одземање на пасошот, итн). Исто така, има одредени извештаи и за владин притисок врз 
судиите да одредуваат притвор во предкривичната постапка во определени случаи, 
вклучително и против припадници на политичката опозиција.  Зголемувањето на 
времетраењето на притворот во предкривичната постапка е фактор што придонесе до 
пренатрупаност на скопското притворско одделение.   
 
e. Ускратување на правично и јавно судење  
 
Законот превидува постоење на независно судство, и владата воглавно ја почитуваше оваа 
одредба и во практика; но, судството беше слабо, неефикасно, и повремено делуваше како да 
е под влијание на политички притисок, застрашување и корупција.  Некои судии ја обвинија 
владата за користење на буџетското овластување и скромното назначување средства за 
системот на судовите како инструменти за вршење притисок врз судството.  
 
Во земјата постои три слоен систем на судови и е составен од основни судови, апелациски 
судови и Врховниот суд.  Уставниот суд, кој што не се смета дел од судската гранка, се бави 
со прашања поврзани со уставното толкување и одредени прашања за заштита на човековите 
права.  
 
Планираното спроведување на одреден број на закони за реформа на судството усвоени во 
2006 г. за зајакнување на независноста и ефикасноста на судството планирана на 1-ви 
јануари беше одложено, и овие одложувања доведоа да намалена ефикасност на судството.  
Воведувањето на Управниот суд и Апелацискиот суд во Гостивар беше одложено повеќе 
месеци поради одлжувањето на изборот на членовите во Судскиот совет, судско тело што ги 
надгледува персоналните и буџетските прашања за судовите.  Врз основа на неофицијални 
извештаи од владини тела, до ноември основните судови донеле одлуки во само 44% од 1,6-
те милиони случаи што се водат во нивните книги, и со тоа се зголеми бројот на заостанати 
случаи за 4%.  Но, седум основни суда учествуваа во пилот програмата за воведување на 
модерни техники за раководење со случаи; со нив се намали бројот на заостанати граѓански 
случаи постари од три години за 57.6 % и бројот на застарени случаи постари од една година 
за 38.3 %.  
 
На 14 јануари, Главниот јавен обвинител беше предложен од владата и назначен од 
парламентот за период од шест години.  Претходниот Главен јавен обвинител беше 
отстранет од должност во октовмри 2006 г., наводно поради неизвршување на должностите; 
некои меѓународни и локални набљудувачи го сметаа неговото отстранување за политички 
мотивирано.  

Судски постапки  
 
Законот предвидува презумција на невиност.  Судските постапки се отворени за јавноста, со 
одредени исклучоци, како на пример судења на малолетници или во случаи кога со тоа би се 
загрозила личната безбедност на обвинетиот.  Не се користат пороти.  Со судењата 
претседаваат судии; двајца до тројца претставници на заедницата, судии поротници, му 
помагаат на секој судија во донесувањето на пресудата иако судијата е тој што воглавно ја 
донесува одлуката во врска со казната. Обвинетите имаат право навремено да се 
консултираат со адвокат во текот на истражната и судската постапка; но, понекогаш 
навремениот пристап до адвокат не беше овозможен.  Законот предвидува на лицата без 
доволно средства да им биде одреден адвокат по службена должост, без надомест, и овој 
услов воглавно се почитувааше и во практика. Обвинетите можат да презентираат и да 
испрашуваат сведоци и да презентираат докази во своја одбрана.  Обвинетите и нивните 
адвокати имаат право на пристап до доказен материјал со кој што располага 
обвинителството, но тоа не секогаш се случува во практика. Осудените лица имаат право 
право да ја обжалат осудителната пресуда.  
 
Законот предвидува можност за судење на обвинети лица и во отсуство, а судењето треба да 
се повтори ако обвинетиот стане достапен до правосудните органи.  
 
 
 Политички затвореници и притвореници  
 
Нема извештаи за политички затвореници или притвореници. 
 
 Граѓански судски постапки и правни лекови  
 
Што се однесува со граѓанските спорови, судството е делумно независно, и граѓаните имаат 
пристап до судовите и можат да поднесат тужба за барање оштета или за прекршување на 
нивните човекови права. Со реформите во законодавството што стапија во сила во 2006 
година, се воводоа судови со проширени надлежности т.е. апелациските судови, Врховниот 
суд, Уставниот суд, и новиот Управен суд можат да постапуваат по граѓанските спорови за 
различни видови кршења на човековите права. Иако обременети со политички и 
административни застои, додатните судови одредени со законот од 2006 година започнаа во 
текот на годината да го добиваат својот лик.  Управниот суд, основан да ги разгледува 
случаите против државните институции почна да работи кон крајот на декември.  
 
f. Произволно мешање во приватноста, семејството, домот или преписката   
 
Закнот забранува такви активности, и владата воглавно ги почитува овие забрани и во 
практика.  
 
Дел 2 Почитување на граѓански слободи, вклучително и:  
 
a. Слобода на говор и печат  

Уставот предвидува слобода на говорот и на печатот, и владата воглавно ги почитуваше 
овие права во практика.  Законот забранува говор што поттикнува национална, верска или 
етничка омраза.  
 
Поединци можат да ја критикуваат владата јавно или приватно без репресалии, и владата не 
се обиде да ги спречува критиките.  
 
Медиските институции и известувања беа подделени по етнички и политички линии, а 
најголемите поделби беа видливи во известувањата за контроверзните политички прашања.  
Имаше наводи за закани против медиумски куќи кои не известувале поволно за владата, 
како и посуптилни видови на владин притисок.  
 
Независните медиуми беа активни и изразуваа широк спектар на гледишта без 
органичувања.  Во Македонија има шест поголеми дневни весници на македонски јазик, 
еден од кои што е бесплатен, и три дневни весници на албански јазик. Ниеден македонски 
ниту албански медиум не беше званично контролирани од владата.  
 
Меѓународни весници и списанија се достапни низ целата земја.  
 
Македонската радио и телевизија, која воглавно беше благонаклонета кон владините 
гледишта за политичките прашања, е единствен јавен радиодифузен сервис во земјата.  Има 
пет приватни телевизии со национална покриеност и 46 локални телевизиски станици.  Сите 
емитуваат вести и одразуваат различни гледишта.  Има многу независни радио станици.  
 
Почнувајќи од мај, лиценците за емитување повеќе не ги издава владата, туку националниот 
Радиодифузен совет,составен од девет члена избрани од парламентот по предлози од 
Македонската академија на науките и уметностите (1 член), Меѓу универзитетската 
конференција (3 членови), Здружението на новинари на Македонија (2 члена) и 
Собраниската комисија за избори и именувања (3 членови) 
Додатно на државната Македонска информативна агенција (МИА) и приватниот 
МАКФАКС, годинава почнаа со работа и две додатни новински агенции, Нетпрес на 
македонски и ИНА на албански јазик.   Новинските агенции воглавно изестуваа фактички.  
 
На 1-ви јануари, стапија на сила законски измени што ја укина затворската казна за клевета, 
исмејување и понижување било преку печат, радио, телевизија, електронска пошта, или 
преку други јавни медиуми или на јавни собири. Како резултат на тоа, обештетувањето за 
овие престапи може да се оствари преку кривични или граѓански спорови, или преку двата.  
Но, сторителите можат да се казнат единствено со парична казна, оштета на оштетената 
страна или со двете.  Во одредени случаи, лицата кои се извиниле на оштетената страна на 
суд можат да бидат ослободени од казна доколку судијата одлучи дека извинувањето е 
доволно.   

На 17 јуни, судот пресуди во прилог на новинарите кои ја тужеа државата во 2001 за 
нелегално прислушкување.  И двете страни го обжалија износот на оштетата, и апелацискиот 
суд до крајот на годината се уште го разгледуваше случајот.  
 
Во соопштението за јавност објавено на официјалната страница во мај, Демократската 
партија на Албанците (ДПА) користи јазик широко прифатен како навредлив и заканувачки 
против новинарот Исо Руси по појавувањето на неговиот коментар со анализа за тоа зошто 
партијата била против либерализацијата на Законот за верски заедници.  Медиумите, не-
владините организации и Хелсиншкиот комитет ги осудија нападите на оваа партија врз 
новинарот.  Руси не поднесе обвинение против партијата.  
 
Во септември се случија два физички напади врз новинари.  Припадник на обезбедувањето 
на етнички албанската партија ДУИ му удри шлаканица на телевизискиот новинар на А1 
Лирим Дулови додека Дулови работел и ги покривал настаните во Собранието.  Полицијата 
издаде налог за апсење за тоа лице.  Припадниците на специјалната полициска единица 
АЛФИ го нападнаа камерманот на Алсат телевизија, Игор Љубовчевски, и му нанесоа 
телесни повреди; телевизиската екипа ја снимала полицијата кога таа запрела возило на член 
на ДУИ, пратеник во парламентот, на самиот излез на Скопје.  Домашните и меѓународните 
медиуми ги осудија нападите.  Во знак на протест, новинарите и камерманите ја бојкотираа 
првата владина прес конференција по инцидентите со нивните колеги.  Четворицата 
инволвирани полицајци биле наводно суспендирани, и против еден од нив е поднесена 
кривична пријава.  
 
 Интернет слободи 
 
Нема владини рестрикции на пристапот до интерент или извештаи дека владино следење на 
електронска пошта или интернет форуми за дискусија.  Поединци или групи се спокојни да 
ги изразвуваат своите гледишта преку интерент, вклучително и преку електронска пошта.  
Една анкета направена во април утврди дека 32% од населението користи Интернет и 17% 
има пристап до Интернет во своите домови.  Повеќето корисници пристапувале до Интерент 
преку Интернет кафулиња (47%), во нивните домови (31%), на работа (18%), или во 
училиштата или универзитетите (17%).  
 
 
 Академска слобода и културни настани  
 
Немаше владини рестрикции врз академската слобода или културните настани. 
 
b. Слобода за слободно собирање и здружување  
 
 Слобода за собирање  
 
Законот предвидува слобода на собирање, и владата воглавно го почитуваше ова право и во 
практика.  За сите јавни собири, од каков било вид, организаторите мора да го известат 
Министерството за внатрешни работи заради обезбедување на местото каде што се одржува 

настанот.  Истото правило се однесува и на регистрираните или нерегистрираните 
религиозни групи.  Според Министерството за внатрешни работи, такво барање од страна на 
религиозна група не било поднесено во изминатите три години.  
 
 
 Слобода на здружување  
 
Законот предвидува слобода на здружување, и владата воглавно го почитуваше ова право и 
во практика.   
 
c. Верски слободи  
 
Уставот предвидува слобода на верата, и владата воглавно го почитуваше ова право во 
практика; но, законот става одредени ограничувања на верски практики со ограничувањето 
на местата каде што може да се врши богослужба и со одбивањето да признае повеќе од една 
заедница од која било вера.  
 
Уставните одредби за верските слободи се дефинирани со закон, кој ги одредува 
Македонската православна црква, Исламската заедница, Римската католичка црква, 
Еврејската заедница и Методистичката црква како верски „заедници“.  Сите други 
регистрирани религиозни здруженија се сметаат за религиозни „групи“ и тие мора да се 
регистрираат кај Државната комисија за односи со верските заедници и групи.  Но, делумно 
поради судските одлуки што обеснажуваат делови од законот, тој се применува 
неконзистентно.  На 5-ти септември, Собранието донесе нов закон за регулирање на 
правниот статус на верските заедници и групи што според мислењето на многу 
набљудувачи, воглавно ги задоволува меѓународните стандарди.  
 
Во текот на годината, Комисијата нема добиено нови пријави за регистрација.  На 10 
јануари, Врховниот суд ја поддржа одлуката на Комисијата од 2006 година за одбивање на 
пријавата на Реформистичкото двежење на адвентистите.  Одлуката на Комисијата се 
темелеше врз одредбата во законот што дозволува регистрација само на една верска 
заедница од одредена вера.  
 
Законот што беше на сила во текот на годината бараше од сите тела, вклучително и верските, 
да имаат владино „мислење“ заради добивање дозвола за градба на верски или каков било 
друг објект.  Но, претходни судски одлуки што го ограничуваат владиното овластување да 
издава такви мислења во основа ги попречуваше верските групи да добијат градежна 
дозвола за градба на места за богослужба.  Во практика, владата воглавно не преземаше 
мерки против групите што градеа објекти без дозволи.  
 
Припадниците на Јеховните сведоци наводно тврдат дека властите ја 
дискриминирале нивната верска група во текот на годината, со тоа 
што го одбиле нивното барање за градежна дозвола, иако групата 
била званично регистрирана и ја имала потребната документација.  

Важечкиот закон во текот на годината до одредена мера ја 
ограничуваше достапноста на местата за богослужба; на пример, беше 
потребно 15 дена однапред да се добие дозвола за држење богослужба 
на места кои што не се одредени со закон.  Во законот исто така се 
одредува дека верските активности “не смеат да го нарушуваат 
јавниот ред и мир и не смеат да се однесуваат со непочитување кон 
верските чувства и другите слободи и права“ на лица кои што не се 
припадници на таа одредена вера.   Владата активно не ги 
спроведуваше повеќето од овие одредби, но дејстуваше по добивањето 
поплаки за тоа.  
 
Иако дозвола или одобрување за вршење на верски обреди во приватните домови не е 
потребна, припадниците на „Православна охридска архиепископија“, православно 
христијанска заедница што одбива да ја признае само објавената автокефалност на 
Македонската православна цркава, остана нерегистрирана.  
 
На 25 април, Јован Вранишковски, водачот на „Православна охридска архиепископија“, 
беше ослободен од затвор, по отслужување на девет месеци од едно годишната казна за 
проневера.  Вранишковски продолжува да тврди дека неговото осудување е резултат на 
дискриминација за сметка на неговите религиозни убедувања.  Според претставник на оваа 
група, службените лица одбиле да му го вратат пасошот на Вранишковски по неговото 
ослободување од затвор.  
 
Законот одредува дека сите странци што влегуваат во земјата со намера да вршат верска 
работа или верски обреди треба да обезбедат одобрување од Државната комисија за односи 
со верските заедници и групи.  При поднесувањето барање за виза, лицата кои што 
планираат да вршат верска работа до Комисијата мора да поднесат писмо со покана од 
претставници на регистрирана верска група во земјата.  По тоа, Комисијата издава писмо со 
одобрување што треба да се поднесе со барањето за виза.  Одобренијата обично се издаваат 
во текот на една недела.  
 
Враќањето на верската сопственост експроприрана од поранешните југословенски власти не 
беше целосно разрешена.  Скоро сите цркви и многу џамии се вратени во сопственост на 
соодветните верски заедници, но друга сопственост, како на пример големи парцели земја 
или пак општински центри, не се вратени.  Барањата за реституцијата и компензација 
честопати се компликуваат поради фактот дека имотот многупати менувал сопственик или 
пак на него се вршени градежни работи.  Исламската зедница тврди дека неможе да ги врати 
во законско владение неколку џамии што владата реши да и ги врати.  Македонската 
православна црква наведува поголеми тешкотии за повторно враќање во сопственост на 
имот што претходно го поседувала, во случаи кога се работи за место што е на поволна 
позиција за инвеститори или деловни сопственици, особено во урбаните средини.  
 
Еврејската заедница беше единствената група чиј што имот беше целосно вратен.  На 28 
декември, владата потпиша договор со Еврејската заедница според кој владата се согласи да 
и додели компензација на заедницата во износ од околу 24,800,000 америкаски долари (17 

милиони евра)на сиот национализиран или пак на друг начин конфискуван имот од страна 
на претходниот режим останат без наследници.  Еврејската заеднциа процени дека тој износ 
ќе им овозможи да ја довршат изградбата на Меморијалниот центар за Холокаустот на 
македонските Евреи, што започна со градба во 2005.  
 
  Општествени неправилности и дискриминација  
 
Имаше изолирани извештаи за вандализам врз верски имот.  На 20 мај, непознати сторители 
ја запалиле џамијата во малото село Обедник,на југозапад од земјата.  Пожарот предизвикал 
мали штети, и локалните власти сметаат дека сторитерите не биле од селото.  Се чини дека 
ова дело е е изолиран случај.  
 
Долготрајниот сопственички спор меѓу религиозната група на Бекташите и Исламската 
заедница околу еден религиозен комплекс во Тетово се уште не е разрешен.  Бекташите, 
суфи иламски ред, поднесоа тужба против државата со барање за поништување на 
национализацијата во поранешна Југославија и против Исламската заедница на Македонија, 
коjа насилно го зазеде комплексот во 2002 г. и продолжува таму да одржува обреди, 
исклучувајќи ги припадниците на бекташката заедница од поголемиот дел на имотот.  
 
Бекташите известија дека на 21 март, една голема фотографија на влезот на комплексот била 
вандализирана, а растенијата и дрвјата на имотот на комплексот биле уништени.  Заедницата 
рече дека полицијата го истражила инцидентот, и дека и покрај тоа што сторителите не биле 
најдени, околу комплексот имало добродојдено зголемување на полициско пристуство.  
 
Еврејската заедница проценува дека во текот на година во земјата живееле околу 600 Евреи.  
Нема извештаи за анти семитски активности.  
 
За поделна дискусија, види Извештај за религиозни слободи од 2007 година.  
 
 д. Слобода на движење, внатрешно раселени лица, заштита на бегалци и 
апатриди  
 
Законот предвидува слобода на движење во земјата, патување во странство, емиграција и 
репатриација, и владата воглавно ги почитуваше овие право во практика.  Владата 
соработуваше со Високиот комесаријат за бегалци на Обединетите нации (УНХЦР) и со 
други хуманитарни организации во давањето заштита и помош на внатрешно раселените 
лица, бегалците, бегалците повратници, барателите на азил, апатридите и други лица на кои 
им било потребно грижа.  
 
Законот забранува насилен егзил, и владата не применуваше внатрешен егзил, ниту 
внатрешен, ниту надворешен.  
 
 Внатрешно раселени лица (ВРЛ) 

На крајот од годината, УНХЦР извести дека 779-те лица раселени во текот на внатрешниот 
конфликт во 2001 година не се целосно здомени.  Од нив, 359 живееле во колективни 
центри, 384 биле сместени со семејства кои ги примиле во нивните домови.  
 
ВРЛ добиле основна помош, пред се од Министерството за труд и социјална политика, но 
истите имале малку можности да се вклучат во активности што ќе им донесат приход, 
поради општата висока стапка на невработеност во земјата.  Владата им дозволи пристап на 
внатрешно раселените лица до домашните и меѓународните хуманитарни организации, и им 
дозволи да ја прифаќаат помошта што овие групи им ја даваат.  
 
Во текот на годината, владата продолжи да ги охрабрува внатрешно раселените лица да се 
вратат во нивните првобитни домови во областите кои што властите ги сметаат за безбедни.  
Некои внатрешно раселени лица продолжуваат да тврдат дека владата не им дава соодветна 
поддршка за им овозможи тоа и да го сторат.  
 
 Заштита на бегалци  
 
Законот предвидува доделување азил или статус на бегалец на лица во согласност со 
Резолуцијата на ОН од 1951 г во врска со статусот на бегалците и нејзиниот Протокол од 
1967 година, и воведе систем за давање заштита на бегалци.  
 
Во практика, властите овозможија заштита од „повторно протерување“ т.е. враќање на лица 
во земјата каде што има причина да се смета дека постои опасност од прогонување.  Владата 
доделува статус на бегалец и азил, но само во ретки случаи.  Во текот на годината, само 28 
од 164 регистрирани баратели на азил биле признати како бегалци.  Според податоците за 
декември, 1,115 лица уживале хуманитарна заштита, статус што е подложен на преглед 
секоја година.  Малиот пад на бројот на регистрирани баратели на азил и лица кои уживаат 
хуманитарна заштита се должи во дел на неколку случаи на доброволна репатриација,а во 
дел на ставот на владата дека околностите во некои странски земји веќе не оправдуваат 
давање хуманитарна заштита.  
 
Според УНХЦР, механизмот за одредување статус бегалец бил достапен 
и активен, и севкупниот процес воглавно се водел на задоволителен 
начин.  Законите за одредување статус бегалец во земјата се 
сметаат за задоволителни, но спроведувањето на процедурата за 
одредување статус бегалец во некои случаи била несоодветна.  УНХЦР 
забележал недостатоци во техниките за водење интервјуа со 
бегалиците и соработува со Министерството за внатрешни работи 
заради нивно унапредување.  Посериозен недостаток што го забележал 
УНХЦР е немањето делотворен систем за жалби за лицата кои на кои 
од прв пат не им се доделен статус на бегалец или азилант од 
страна на Комисијата за одредување статус бегалец.  УНХЦР извести 
дека жалбите што биле одбиени во прво степените судови обично биле 
површно прегледувани од Врховниот суд, кој што само ја потврдувал 
првобитната одлука на Комисијата за одредување статус бегалец.   

 13



 
Владата им овозможи статус на лица со хуманитарна заштита на 
повеќето бегалци и баратели на азил во земјата.  Но, тој статус е 
валиден само 12 месеци на поединечна основа и не бил продолжен во 
неколку случаи во текот на годината.  
 
На крајот на годината имаше нешто повеќе од 1,850 останати бегалци во земјата од 
конфликтот во Косово во 1999 година, повеќето од нив Роми.  Ромските бегалци, повеќето 
од кои се населија во Скопје, честопати биле мета на приватно малтретирање и вербално 
злоставување.  Но, бегалците во претежно ромската општина Шуто Оризари не се соочиле 
со овие проблеми.  
 
 Апатриди  
 
Според Уставот, кој било југословенски граѓанин со легален престој во Македонија во 1991 
година може да добие македонско државјанство со едноставна пријава.  Нерешениот статус 
на државјанство на некои долгорочни жители останува проблем.  „Преодната одредба“ од 
2004 година времено ги избриша условите за натурализација за странците во брак со 
македонски државјани, лица без државјанство и лица со статус бегалец; но, оваа преодна 
одредба престана да важи во 2006 година.  
 
Нема анкети за одредување на бројот на жители без статус на државјанство; но УНХЦР 
смета дека во декмври бројот на лица апатриди бил 537 и ја поттикнува владата да биде 
флексибилна во толкувањето на законот за државјанство.  УНХЦР продолжува да дава 
правна помош на лицата кои што сакаат да го сменат нивните статус на државјанство и 
воглавно соработката што ја имаат со Министерството за внатрешни работи е добра.  
 
 
Дел 3 Почитување на политичките права: Право на граѓаните да ја менуваат владата  
 
Уставот предвидува право на граѓаните да можат да ја сменат владата по мирен пат, и 
граѓаните во практика го применуваат ова право преку периодични, воглавно слободни и 
фер избори што се одржуваат врз начелото еден човек еден глас.  
 
Избори и политичко учество  
 
Националните парламентарни избори се одржаа во јули 2006 година.  Меѓународните 
набљудувачи ги окарактеризираа изборите дека биле воглавно во согласност со 
меѓународните стандарди, но забележаа сериозни нерегуларности, како што се заплашување 
на гласачите, полнење на гласачки кутии, и во одредени области семејно гласање или 
гласање во име на друг.  Официјалниот период за водење кампањи од 20 дена беше 
обележен со неколку инциденти на насилство, вклучително и напаѓање на лица од 
кампањите, тепачки меѓу партиските активисти, и инциденти на пукање без смртни 
последици.  Повеќето од овие инциденти се случија во северо-западниот дел на земјата и се 
случуваа помеѓу двете ривалски етничо-албански партии, ДУИ и ДПА. 

Некои жени од потрадиционални заедници, особено етничко албански, беа оневозможени да 
го искористат својот глас, поради практиката на семејно гласање или гласање на машките 
лица од нивното семејство во нивно име.  
 
Во Собранието со 120 пратеници има 37 жени, а во Владата со 23 члена има три жени.  
Законот бара една од секој три места на секоја партиска листа за општите и за општинските 
избори да биде пополнета со помалку застапениот род.  
 
Во Собранието со 120 пратеници има 28 етнички Албанци, двајца Роми, двајца Турци, еден 
Србин, еден Бошњак, еден Македонски Муслиман и еден Влав.  Во Владата сочинета од 23 
члена има седум членови од редот на малцинствата.  
 
Владина корупција и транспарентност  
 
Законот предвидува кривични казни за корупција на службеници; но, властите не го 
спроведуваа законот на делотворен начин и службени лица честопати беа вмешани со 
корумпирани практики кои минаа неказнети.   
  
Според светските индикатори за владеење на Светската банка, корупцијата на власта беше 
сериозен проблем.  
 
Случаите на корупција во полицијата и судскиот систем беа особено загрижувачки.  На 5 
април, Зоран Трајанов, Претседател на кочанскиот основен суд, беше осуден на една година 
затвор за злоупотреба на службената положба.  Судскиот совет претходно му го одзеде 
имунитетот на Трајанов.  На 10 септември, судот го осуди Неџат Мемети, поранешен судија 
во гостиварскиот основен суд, на две и пол години затвор за злоупотреба на службената 
должност.  
 
Во текот на годината беа подигнати обвиненија и беа гонети неколку високо профилирани 
случаи на корупција.  На 14 јуни, по процедурата за екстрадиција што траеше една година, 
поранешниот директор на банкротираната Експорт Импорт Банка, Методија Смиленски од 
Србија се врати во Македонија заради судење во неколу случаи на корупција.  На 18 јули, 
основниот суд во Св. Николе го осуди Смиленски на четири години затвор за обиненијата за 
проневера.  На 20 август, Смилески беше на суд за обвиненија дека соработувал со 
гувернерот на Народната банкна на Македонија, Љубе Трпевски, заради проневерување на 
средства користејќи ги девизните резерви на државата за гарантирање на долговите на 
Експорт Импорт бакната на Смиленски.  Во 2006 г., и Трпески беше на суд за неговиот 
уддел во ова кривично дело.  
 
На 1 август, собраниската Комисија за мандaтно-имунитетни прашања му го одзеде 
собранискиот имунитет на Владо Бучковски, поранешен Премиер и сегашен член на 
опозицијата во Собранието.  Тој се соочува со кривично обвинение за злоупотреба на власта 
и проневера на средства кои наводно се случиле во 2001 година кога тој бил министер за 

одбрана.  Бучковски беше испрашуван од страна на истражен судија на 3 август.  Кон крајот 
на годината, случајот се уште трае.  
 
На крајот на годината, продолжува повторното судење во случајот против Никола Тасев, 
поранешен Генерален директор на издавачката куќа Нова Македонија, обвинет за 
злоупотребата на позицијата во врска со продажбата на 70% на компанијата во 
предвечерјето на парламентарните избори во 2002 година.  Во април 2005 г.  Основниот суд 
во Скопје го осуди Тасев на четири години затвор, но апелацискиот суд нареди повторно 
судење.  Бесник Фетаи, Министер за економија во времето на приватизациајта, беше 
ослободен од слични обвиненија.  Нова Македонија беше најголемата државна издавачка 
куќа пред нејзината ликвидација во 2003 година.  
 
Државната комисија за спречување на корупцијата беше одговорна за истражување на 
обвиненијата за корупција, како и за поплаките поднесени од граѓани.  Во текот на годината, 
Комисијата доби 1,114 пополаки во врска со работата на државните органи, процедурите за 
приватизација, судските процедури и други релевантни случаи.  
 
Членовите на парламентот и високите функционери беа обврзани согласно законите за 
објавување на финансиски податоци, да ги дадат истите.  
 
Законот предвидува јавен пристап до владините информации.  Но, според една локална не-
владина организација, во периодот од септември 2006 г. до септември 2007 г., над 40% од 
629-те барања на граѓаните за јавен пристап до владини информации беа одбиени.  
 
Дел 4  Владин став во врска со меѓународните и не-владините 
истраги за наводни кршења на човековите права  
 
Одреден број домашни и меѓународни групи за човекови права 
воглавно работеа без ограничувања од владата, и истражуваа и ги 
објавуваа своите наоди во врска со случаите на кршење на 
човековите права.  Службените лица воглавно соработуваа и 
одговораа на барањата.   
 
Во земјата работат над 4,000 домашни и меѓународни регистрирани не-владини 
организации, вклучително и Форум, Мост, македонскиот Хелшински комитет, не-владини 
организации кои работат на посебна проблематика, вклучително и правата на Ромите, 
нелегална трговија со луѓе и правата на гласачите.  
 
Напорите на меѓународната заедница предводени од ОБСЕ за вклучување на владата во 
прашањата врзани со човековите права, и мисиите на ОБСЕ и ЕУ продолжија да 
спроведуваат проекти за подобрување на односите меѓу етничките Македонци и етничките 
Албанци.  
 
Народниот правобранител има мандат да ја намалува дискриминацијата против малцинските 
заедници и да ја промовира нивната рамноправна застапеност во јавниот живот.  Народниот 

правобранител има шест локални канцеларии низ земјата.  Негови претставници имаат 
легално право да ги посетуваат сите притворени лица, вклучително и оние во притвор; во 
текот на годината, оваа право се спроведуваше без ограничувања.  Народниот правобранител 
дојде до сознанија дека владините институции прекршиле права на поединци во 494 случаи 
од 2,746 поплаки што ги добила Канцеларијата во текот на годината.  Повеќето случаи се 
однесуваат на прекршување на судските постапки, полициска злоупотреба и кршеење на 
трудови и сопственички права.  Владата одговори на 70% од препораките на Народниот 
правобранител за овие случаи, но во некои случаи таа не поднесе информации побарани од 
Канцеларијата на народниот правобранител во текот на истрагите.  Во текот на годината, 
Канцеларијата на народниот правобранител забележа зголемена соработка и комуникација 
со владата, во споредба со претходните години.  
 
Владата воглавно соработуваше со Меѓународниот кривичен трибунал за поранешна 
Југославија.  Во 2005 година, двајца етнички Македонци – поранешниот Министер за 
внатрешни работи, Љубе Бошковски и поранешниот полицаец Јохан Тарчуловски, беа 
обвинети за соучесништво во убивањето на етнички Албанци, цивили, во Љуботен во 2001 
година.  Постапката започна на 16 април и до крајот на годината беше се уште во тек.  
 
Дел 5 Дискриминација, општествни нерегуларности и трговија со луѓе  
 
Уставот и законите забрануваат дискриминација врз основа на род, раса, хендикеп, вера или 
врз основа на национална, општествена или политичка припадност, и владата воглавно ги 
спроведуваше овие одредби.  Општествената дискриминација против етничките малцинства 
продолжува, а несоодветната заштита на женските права исто така остануваат проблем.  
 
Жени  
 
И покрај тоа што силувањето, вклучително и силувањето во брак, е конкретно забрането со 
закон, за да се осуди лице за силување потребни се докази и за пенетрација и активен отпор 
на жртвата; но, правните санкции не се доволна бариера.  Потребните докази се построги од 
оние за друг насилен криминал.  Казните за силување и насилен сексуален напад се движат 
од една до 15 години затвор.  Во текот на годината се судеа неколку случаи на силување.  
Што се однесува до домашното насилство, полицијата и претставниците од судството се 
колебаа да гонат случаи на силување во брак, и многу жртви не истапуваат поради 
општествената стигма.  
 
Домашното и друго насилство против жените беше постојан и чест проблем; анкетата 
направена во 2006 година од страна на една локална не-владина организација 
специјализирана за проблемите на семејното насилство, откри дека 56% од жените трвдат 
дека биле жртви на психолошко домашно насилство, а 18% од жените трдат дека биле жртви 
на физичко домашно насилство.  
 
Културните норми, вклучително и загриженоста на жртвите за срамот што го нанесуваат на 
семејството, го обесхрабруваат пријавувањето на насилството кон жените, и жртвите на 
домашно насилство ретко покренуваат кривични обвиненија.  Иако законот конкретно го 

смета домашното насилство како кривично дело, и предвидува значителни казни за 
сторителите, законот ретко се применуваше во практика.  И покрај тоа што законот 
предвидува наредби за ограничување на пристапот заради заштита на можните жртви, 
имаше извештаи дека полициските работници не биле запознаени со одредбите на законот 
што им дозволува да дејствуваат заради заштита на жртвата на семејно насилство.  
Полицијата честопати не одговараше на наводните тврдења на семејно насилство.  Владата 
не поставува како услов обука на полицијата, обвинителите или судиите за семејното 
насилство; но, меѓународните организации овозможија ваква обука за одреден број лица од 
органите за прогон.  
 
Владата има шест кризни центри со ограничени капацитети за жени што се под ризик, и 
финансираше шест национални телефонски линии кои ги водат не-владини организации за 
жртвите на семејното насилство во Скопје.  Локалните НВО кој се борат против домашното 
насилство во голема мера се потпираа врз меѓународна донаторска помош.  Јавната 
загрженост за насилството против жените воглавно не е присутна во медиумите, иако некои 
женски групи работеа на зголемување на свесноста за ова прашање.  
 
Проституцијата е нелегална.  Но, законот не секогаш се спроведуваше.  Имаше случаи жени 
од странство обвинети дека се проституирале да бидат депортирани од земјата; имаше 
случаи мажи да бидат гонети за „посредување“ во проституцијата.  
 
Сексуалното злоставување на жените на работното место е проблем, особено во приватниот 
сектор.  Иако законот конкретно не го опфаќа сексуалното злоставување, тоа може да се 
гони како кривично дело според законот за анти-дискриминација; но, ова во практика не се 
случи.  Иако жените се се уште недоволно застапени во повисоките ешалони на власта и во 
приватниот сектор, имаше неколку истакнати жени во јавниот сектор, вклучително и 
Заменик Премиер – жена, Министер за внатрешни работи и Министер за економија.  
 
Жените од одредени делови на етнички албанските и ромските заедници намаат еднакви 
можности за вработување и образование поради традиционалните или верските 
ограничувања за нивно образование и општествена активност.  Во некои етничко албански 
заедници, на жените им беше оневозможено правото на глас поради практиката мажите да 
гласаат во име на женските членови на семејството.  
 
Уредот за родова еднаквост при Министерството за труд и социјална политика беше 
одговорен за обезбедување на правата за жените.  Законот за еднаквост, стапен во сила во 
мај 2006 година, воведе комисии за родова еднаквост на ниво на општински совети.  Во 
текот на годината, Уредот за родова еднаквост основан во Парламентот започна со ревизија 
на закони заради промовирање на еднаква заштита за сите родови.  
 
Иако законот предвидува еднакви плати за мажите и жените за еднаква работа, 
дискриминацијата во платите кај жените останува присутна.  Иако законот забранува 
отпуштање на жени кои се на породилно отсуство, дискриминацијата на бремените жени во 
практика продолжува и натаму.  

Покрај другите активости, женските групи работат против домашното насилство со кампањи 
за зголемување на свесноста, зголемување на политичката активност на жените со обука на 
жени кандидати за локални изборни функции, подобрување на пристапот на жените кон 
правни услуги, и промовирање на мали и средни претпријатија во сопственост на жени.   
 
Деца 
 
Владата се залага за правата и добробита на децата, но овозможни само ограничен износ на 
средства за таа цел.  Канцеларијата на народниот правобранител има посебно одделение за 
деца што ги истражува кршењата на правата на децата.   Министерството за труд и социјална 
политика е одговорно за добробита на децата.  
 
Образованието е задолжително до осмо одделение или до 16 годишна возраст; но, некои 
деца воопшто не се вклучени во образовниот систем.   Министерството за образование 
извести дека 95% од децата се запишани во училишта; нема достапна званична статистика за 
редовно присуство во училиштата ниту пак за бројот на деца кои немаат пристап до 
образование.  Основното и средното образовние се бесплатни; но, учениците мораат сами да 
се снабдуваат со учебници и други материјали.  
 
Скоро 90% од децата кои завршиле основно образование продолжиле натаму со средно 
образование; но, и на ниво на основно и на ниво на средно образавание, девојките од некои 
етничко албански заедници не посетувале училиште.  Скоро половина од учениците 
припадници на етнички малцинства не продолжиле во средно училиште поради непостоење 
на доволно паралелки на јазиците на малцинствата во средните училишта и поради 
убедувањето кај многу рурални албански семејства дека девојките треба да се повлечат од 
училиште на 14 годишна возраст. 
 
 
Според челниците на ромската заедница, до 10% од ромските деца никогаш не се 
запишуваат во училиште.  Од децата што се запишуваат, 50% се отпишуваат до петто 
одделение, а само 35% до 40% завршуваат осмо одделение.  Во етнички мешани училишта, 
ромските деца учат во паралелки со други ученици, но во паралелките во претежно ромската 
населба во Скопје, 95% од учениците се Роми.  Во одредни случаи, ромските ученици се 
испраќаат во специјални училишта за Роми; понекогаш тоа е поради барањето на родителите 
(учениците во таквите училишта добиваат храна и облека), а понекогаш поради тоа што 
наставниците процениле дека учениците немаат доволна подготовка за запишување во 
регуларни основни училишта. 
 
Како и во претходните години, лошата физичка состојба на 
училиштата и недоволниот простор за училници се чести поплаки, 
особено во руралните делови од земјата.  Повремено, учениците 
протестираа против ваквите услови одбивајќи да присуствуваат во 
училиштата.  И момчињата и девојките воглавно имаат ист пристап до 
образование, иако има изолирани случаи на дискриминација на 

девојките во образовните институции во некои етничко албански 
средини.  
 
И момчињата и девојките имаат еднаков пристап до државните 
медицински установи и грижа.  
 
Злоставување на децата е проблем во одредени средини.  Според 
статистиката на Министерството за внатрешни работи, во текот на 
годината биле пријавени 86 случаи на сексуално злоставување на 
деца, од кои што 13 силувања, пет задоволување на сексуален нагон 
пред други, два прикажување на порнографија на малолетници, и еден 
случај на инцест со малолетники.  Центарот за социјални работи на 
Министерството за труд и социјална политика и Управата за 
малолетна деликвенција при Министерството за внатрешни работи се 
одговорни за прашањата за злоставување на децата.  Исто така, 
активни во оваа област се и не-владините организации.  
 
Брак меѓу деца зачестено се јавува кај ромската заедница и помалку често кај етничко 
албанската заедница.  Тешко е да се оцени обемот на малолетни бракови во ромската 
заедница бидејќи таквите бракови честопати не се пријавуваат.  Една анкета на 960 ромски 
жени направена во 2005 година од страна на една локална НВО покажа дека 54% од нив го 
родиле првото дете на возраст од 18 години, а 3% на возраст помеѓу 12 и 14 години.  
 
Возрасни Роми честопати ги организираат децата во групи да питаат пари на прометни 
раскрсници, улици и по ресторани и кафулиња.  
 

Според некои проценки, во земјата има околу 500 до 1,000 улични деца; повеќето од нив се 
Роми.  Со меѓународна поддршка, Министерството за труд и социјална политика води 
дневен центар за децата на улица.  
 

Трговија со луѓе  

 
Законот ги забранува сите форми на трговија со луѓе; но, има извештаи дека имало таква 
трговија кон, преку, во и од земјата.   
 
Иако Македонија останува претежно транзитна земја за трговија,  службени лица и други 
набљудувачи признаваат дека бројот на лицата кои биле тргувани во земјата се зголемува.  
 
Службени лица од НВО и владата забележуваат пад на трговијата во и преку земјата од 2006 
година наваму, откако Романија и Бугарија, кои беа основните земји на потекло, се 
приклучија на ЕУ, и трговците со луѓе изнајдоа попрактични патишта кон запад.  Според 
меѓународната организација за миграција (ИОМ), почетниот пад продолжил и во текот на 
година, делумно поради полицијата и активностите против трговијата (вклучително и 
прибирање на разузнувачки информации, истраги и идентификација) и делумно поради ЕУ 

интеграцијата и соодветниот економски развој на „традиционалните“ земји на потекло како 
што се Романија и Бугарија.  
 
Албанија и Србија ги заменија Романија и Бугарија како најчести земји на потекло на 
жртвите на трговија.  Постојат малку достапни информации за дестинацијата за жртвите кои 
биле пренесувани преку и од земјата, иако повеќето се сметаат дека се пренесувани до 
централна и западна Европа. 
 
Тешко е да се добие меродавна статистика за обемот на трговијата поради изменетиот начин 
на работа на лицата што вршат трговија и поради фактот што многу потенцијални жртви 
одбиваат да се идентификуваат како такви.  Полициските рации и сведочењата на сведоците 
потврдија дека мал број жртви на трговија биле подложени на закани и физичко и 
психолошко злоставување.  Но, претставници од НВО и меѓународната заедница известуваат 
дека со цел да обезбедат дека тргуваните лица нема да се идентификуваат како жртви 
доколку ги испрашува полицијата, вршителите на трговија се повеќе им обезбедуваат 
легален престој на жртвите во земјата, им плаќаат одредени средства за нивните услуги, и им 
даваат одредена слобода на движење.  
 
Жените кои се жртви на трговија се приморани да работат како проститутки, под превезот на 
танчерки, хостеси или келнерки во локални клубови.  Нема извештаи за тргување заради 
експлоатација на физичка работа.  
 
Според една владина студија, внатрешно најтргувани жртви се етнички Македонки од 
сиромашни, нефункционални семејства од источниот дел на земјата, кои се пренесуваат во 
барови и ноќни клубови во западниот дел.  Помал број ромски и албански жени исто така 
биле тргувани и сексуално експлоатирани.  
 
Владината Комисија за попречување и сузбивање на трговијата со луѓе и нелегалната 
миграција е водечкиот координатор на овие напори.  Министерството за внатрешни работи е 
главното министерство одговорно за прогон, а Министерството за труд и социјална 
политика е главното министерство одговорно за заштита на жртвите.  Учествуваат и осум 
други министерства и претставници од судовите.  Во текот на годината, Комисијата отвори 
канцеларија за координирање на владините и НВО напори за размена и споредба на 
податоци за трговијата со луѓе.  
 
Трговија на луѓе заради сексуална експлоатација, присилна работа или слугување, или 
ропство е кривично дело.  Законот одредува минимум четири години казна за повеќето 
кривични дела поврзани со трговијата со луѓе, и минимум шест месеци за уништување на 
лични документи на лицата што се тргувани.  Лицата осудени за организирање на трговија 
добиваат задолжителна минимална казна затвор од осум години, е една до десет години за 
соучесништво во трговијата.  Законот предвидува најмалку шест месечна казна за лица кои 
со знаење користеле, или му овозможиле на друго лице да ги користи сексуалните услуги на 
тргуваните лица.   

Задолжителната минимална казна за трговија со деца, или со знаење користење на тргувани 
деца и малолетни лица за сексуална експлоатација е осум години.  
 
Повеќето жртви на трговија се откриени во текот на полициските рации на баровите и 
ноќните клубови.  Полицијата, која во периодот од април до декември извршила рации на 71 
сомнителен бар, открила 249 потенцијални жртви на трговија, 97 од нив државјани на 
Македонија.  Локалните невладини организации учествувале во интервјуата водени со 
лицата по рациите и ги потврдуваат податоците на полицијата.  Девет жртви откриени во 
текот на рациите биле малолетни.  
 
До крајот на годината, 55 случаи поврзани со трговија на луѓе се гонети и 118 поединечни 
лица се судени заради нивна инволвираност во ваквата трговија.  
 
На 7 септември, Основниот суд во Скопје додели казни од две до девет години затвор на 18 
лица против кои беа покренати обвиненија за трговија со луѓе, во рамки на регионалната 
операција против трговијата и шверцот на мигранти „Дунав“.  Но, бројот на извештаи за 
домашни лица кои вршеле трговија на луѓе и биле поврзани со регионални мрежи на 
трговија се намалува во споредба со претходните години.  
 
Владата беше пресретлива со информации и проактивна во вршењето рации во сомнителни 
клубови.  Невладини организации како ИОМ и одреден број странски амбасади во Скопје 
учествуваа во транспарентата работа на Управниот одбор против трговија.   
 
При една рација на 26 април во близина на Тетово, откриени се четири жртви (две од нив 
малолетни)кои сведочеа против сопственикот на барот и лицето што ги чувало.  На 6 јули, 
судот во отсуство го осуди Реџеп Фејзулаи на шест години затвор, а на Реџет Каримани му 
додели казна од четири години за „трговија на лица под отежнати околности". 
 
Во текот на годината, ИОМ водеше транзитен центар кои прифати 152 жртви на трговија од 
странство откриени во текот на полициските рации, што е 17 повеќе од минатата година.  
Засолништето им даваше помош и место за престој во текот на целиот судски процес, се 
додека жртвите не беа вратени во нивните земји на потекло.  Четворица припадници на 
Министерството за внатрешни рабои беа распоредени во засолништето заради заштита на 
жртвите.  Исто така, локална НВО водеше засолниште што им помогна на околу 97 жртви на 
меѓународна нелегална трговија кои биле препорачани во засолништето преку Механизмот 
за препорачување во Министерството за труд и социјална политика.  Сите жртви на трговија 
идентификувани во земјата имаа право на, и обично добиваа, место за престој и медицинска 
грижа.   
 
Лица со инвалидитет  
 
Законот забранува дискриминација врз основа на инвалидитет; но, лицата со инвалидитет се 
соочуваат со дискриминација при вработувањето, образованието, пристапот до здравствена 
нега, и други државни услуги.  Не постојат закони или регулативи со кои што објектите би 

морале да бидат достапни на лица со инвалидитет, и многу јавни објекти се уште се 
недостапни.  
 
Поддржувачите на овие лица велат дека работодавачите негодуваат да вработат лица со 
инвалидитет и дека тешкотиите во пристапот до образовни и други можности ги попречува 
овие лица целосно да се интегрираат во општеството.  
 
Некои пратеници и НВО продолжија да се заложуваат за законодавство за подобрување на 
условите за лицата со инвалидитет, но поддршката од владата е мала.  
 
Министерството за труд и социјална политика е одговорно за 
интеграцијата на лицата со инвалидитет во економскиот живот и за 
исплата на надокнади.  Во практика, надокнадите што ги добиле 
лицата со инвалидитет не ги покриваат трошоците за живот и 
медицинска нега.  Министерството им овозможи на лицата со умерен и 
сериозен ментален и физички инвалидитет обука заради ангажирање во 
работни или други активости соодветни на нивните капацитети.   
 
Национални/расни/етнички малцинства  
 
Според пописот од 2002 година, населението е со следна структура: 64.2 % Македонци, 
25.2% етнички Албанци, 3.9% етнички Турци, 2.7% Роми, 1.8% етнички Срби, 0.8% 
Бошњаци, и 0.5% Власи.   
 
Има извештаи за полициско насилство против Ромите и Албанците, вклучително и тепање 
при апсење и во притвор.  Најшироко познат и забележан инцидент беше во врска со 
полициската операција „Планинска бура“ во селото Бродец, при што се апсеа лица за кои 
постоше сомение дека се членови на банди.  Населението на Бродец тврдеше дека уапсените 
лица се невини и жртви на етничка дискриминацијата.  Канцеларијата на народниот 
правобранитетл и македонскиот Хелсиншки комитет укажаа дека полицијата користела 
прекумерна сила при апсењата.  Во декември, на преставници на МКЦК им беше дозволено 
да ги посетат притворените лица од Бродец.  До крајот на годината, извештајот на МКЦК се 
уште не беше објавен. 
 
Според ромската НВО ДРОМ, непријателството на општеството кон Ромите продолжува, но 
случаите на директни напади се значително намалени.  
 
Односите меѓу етнички македонското мнозинство и етнички албанското малцинство 
продолжуваат да бидат напнати.  Но, има знаци на натамошно подобрување, особено во 
враќањето на довербата меѓу заедниците.  Извештаите за спорови во училиштата помеѓу 
родителите и училишните власти околу етнички прашања се намалуваат трета година по ред.  
 
Ученици од различни етнички групи учат и во различни смени и во различни згради, поради 
употребата на различни наставни јазици или поради барањaта на родителите.  

Етничките Албанци продолжуваат да се жалат на дискриминација.  Тие се загрижени поради 
бавниот напредок во достигнувањето на тоа што тие го сметаат за рамноправна застапеност 
во министерствата, додека етничките Македонци често тврдеа дека тие биле мета на 
принудно заминување од работа без оглед на учинокот во работата.  Некои етнички Албанци 
тврдеа дека им биле оневозможени правата со дискриминачки граѓански одлуки.  
 
Владата го унапреди „секторот“ за спроведување на охридскиот Рамковен договор од 2001 
во „сектретаријат“ со поголеми овластувања и персонал.  Охридскиот Рамковен договор 
овозможува подобра заштита на правата на малцинствата и интегрирање на сите сектори на 
македонското општество.  Секретаријатот има овластување да ги повика на одговорност 
оние државни институции кои што не се придржуваат до стратегијата за еднаква застапеност 
на малцинствата.  
 
Според Секретаријатот за Рамковниот договор, во 2006 година, околу 300 припадници од 
албанското и другите малцинства биле вработени во државните институции.  До крајот на 
2007 година, бројот е пораснат до околу 783 лица.  Додатно на тоа, над 1,700 припадници на 
малцинствата биле вработени во јавните претпријатија, судовите и другите тела под назор на 
Секретаријатот.  Во 2006 година, буџетот за спроведувањето на Рамковниот договор 
изнесуваше нешто повеќе од 1 милион американски долари (44 милиони денари); во текот на 
2007 тој изнесуваше 3,6 милиони американски долари (150 милиони денари, а во усвоениот 
буџет за 2008 година е над 4,8 милиони американски долари (200 милиони денари). 
 
Етничките Албанци остануваат недоволно застапени во војската и полицијата, осебно во 
агенциите за разузнување и контраразузнување, иако се направија посебни напори за 
регуритирање на квалификувани кандидати од редот на малцинствата.  
 
Според законот за јазици, јазикот на етничките малцинства мора да биде признат како 
официјален јазик во оние области каде што тие малцинства сочинуваат најмалку 20% од 
населението.  Во тие области, граѓаните имаат право да комуницираат со локалните 
канцеларии на централната власт на јазикот на малцинската група и да добива одговори и 
лични документи на истиот јазик; но, тоа не беше секогаш случај и во практика.  Според 
законот, лицата обвинети за криминал имаат право на бесплатен превод на сите релевантни 
судски постапки и документи; тоа не секогаш се случуваше во практика.   
 
Законот предвидува основно и средно образование на јазиците на етничките малцинства, и 
постои основно образование  на македонски, албански, турски и српски јазик.  Бројот на 
ученици припадници на етничките малциства кои се стекнуваат со средно образование на 
нивниот мајчин јазик продолжува да се зголемува; но, етничките Албанци се жалат дека 
распределбата на јавните образовни ресурси не е пропорционално на застапеноста на 
етничките групи во севкупното население.  
 
Етничките малцинства продолжуваат да бидат недоволно застапени на 
универзитетско ниво, иако се има постигнато напредок во 
зголемувањето на бројот на студенти од редот на малцинствата со 

признавањето на претежно етнички албанскиот Тетовски државен 
универзитет во 2004 година.  
 
Етничките Турци исто така се жалат на владина, општествена и културна дискриминација. 
Нивната најголема грижа е бавниот напредок во постигнувањето на рамноправна 
застапеност во владините институции, отсуството на општини со турско мнозинство при 
територијалната поделба на општините од 2004 година, и несоодветност на образованието и 
медиумите на турски јазик.  
 
Ромите се жалат на широко распостранета дискриминација во општеството.  НВО и 
меѓународни експерти известуваат дека на Ромите честопати им се ускратуваат можности за 
вработување, пристап до фондови за социјална заштита, и влез во објекти како што се 
ресторани и кафулиња.  
 
Ромите имаат најголема стапка на невработеност и најниски лични и семејни приходи, тие се 
најмалку образовани и имаат најголема стапка на смртност од сите етнички групи.  Владата 
им овозможи малку социјални услуги на Ромите и покрај извештаите дека невработеноста 
меѓу Ромите е над 70%.  Во некои случаи, родителите Роми одбиваа да ги пратат нивните 
деца во училиште поради неможноста да ги платат книгите и другите давачки или поради 
тоа што претпочитаат нивните деца да работат, било дома, било на улица.   
 
Во текот на годината, владата поддржуваше кампањи финансирани од будимпештанскиот 
фонд за образование на Ромите, кои што придонесоа до мало зголемување на бројот на 
ромските деца кои посетуваат училиште.  
 
Други оштествени нерамномерности и дискриминација  
 
Една локална НВО која ги застапува правата на хомосексуалците известуваат за инциденти 
на општествени предрасуди против хомосексуалците, вклучитено и вознемирување и 
дискриминација од страна на работодавачи и службени лица.  Македонското здружение за 
слободна сексуална ориентација се соочи со бирократски пречки во организирањето на 
активностите.  Печатот објавуваше хомофобични написи.   
 
Бројот на лица со ХИВ/СИДА е исклучително мал, и немаше извештаи за општествена 
дискриминација против лица со ХИВ/СИДА.  
 
 
Дел 6 Работнички права  
 
a. Право на здружување  
 
Законот предвидува право на формирање и здружување на синдикати, и работниците тоа и 
го правеа во практика.   

Синдикатите можат слободно да се регистрираат при Министерството за труд и социјална 
политика.  Повеќе од 50% од легалната работна сила е синдикално организирана, и 
синдикатите се особено добро застапени во јавниот секотр.  Има два големи синдикални 
сојуза, Сојузот на синдикати на Македонија и поновата Конфедерацијата на слободни 
синдикати, основана во 2005 година.  
 
Неколку синдикати не се дел ниту од едната ниту од другата конфедерација, вклучително и 
синдикатот на новинарите, полициските работници, земјоделците и здравствените 
работници.  
 
Законот забранува анти-синдикална дискриминација; но, таа постои во практика.  Во 
одредени случаи, поранешни вработени ги обвинуваат приватните копании за нивно 
отпуштање поради земање учество во синкидални активости, иако компаниите имаа друго 
оправдување за тоа.  Поради застојот во судскиот ситем, на еден неправедно отпуштен 
работник му се потребни две до три години за враќање на работа со правни средства.  
 
Се зборува дека работодавачите понекогаш се мешале во внатрешните работи на 
синдикатите, така што доминирале во кампањите за синдикални избори или имале свои 
кандидати во синдикалните избори.   
 
b. Право на организирање и колективно договарање  
 
Законот предвидува синдикатите да ги извршуваат своите работи без мешање; но, владата не 
секогаш активно ги спроведуваше овие закони во практика.  Законот ги заштитува правата 
на работниците колективно да преговараат, и повеќето гранкови и локални синдикати имаат 
колективн договори.  Сите легално вработени работници се покриени со еден или два 
колективни договори, еден за вработените во јавниот сектор, а друг за вработените во 
приватниот сектор.  И покрај тоа што колективното договарање постои, работниците имаат 
многу мала преговарачка тежина поради слабите економски услови во земјата, и многу 
колектвни договори не усеаја да држат чекор со промените во средината и работните места.  
 
Во текот на годината СММ го преговараше колективниот договор со најголемото здружение 
на работодавачите што го покриваат приватниот сектор.  Договорот ги утврди минималните 
стандарди за работните услови во оние компании кои што се членки на здружението на 
работодавачите.  Другата синдикална организација, КСС и другите независни синдикати му 
го оспорија правото на ССМ сам да преговара такви договори, и до крајот на годината овој 
спор се уште не е решен.  Во приватниот сектор, гранковите синдикати преговараа на 
национало ниво со соодветните гранки во стопанските комори, а локалните синдикати 
преговараа со поединечни компании.  Преговорите за колективни договори во јавниот 
сектор иницирани од КСС како најголем претставник на вработените во јавниот сектор 
започна во летото.  ССМ го оспори правото на КСС да преговара колективен договор за 
јавниот сектор, но КСС беше единствениот синдикален сојуз кој што ги исполни условите за 
33% членство од вработените во јавниот сектор.  СОНК, синдикатот на вработените во 
образованието и членка на КСС, ги заврши преговорите со владата за колективниот договор 

што ги покрива вработените во основното и средното образавание.  Продожува правниот 
спор меѓу ССМ и КСС околу сопственоста на зградата на синдикатот.  
 
Законот превдивидува право на штрајк, и работниците го применуваат ова право и во 
практика.  Законот им дозволува право на штрајк и на припадниците на војската и 
полицијата, но само доколку се придржуваат до ограничувањата и продолжуваат да ги 
извршуваат основните услуги.  Но, Законот за работни односи им дозволува на приватните 
работодавачи да „исклучат“ или времено да отпуштат до 2% од вработените во компанијата 
за времетраењето на штрајкот доколу компанијата смета дека тие вработени се потенцијално 
насилни или можат да предизвикуваат проблеми.  Отпуштените работници повторно се 
вработуваат по штрајкот.  Синдикатите сметаат дека оваа одредба им дава право на 
работодавачите да ги исклучат синдикалните лидери од преговорите во текот на штрајкот. 
 
Постои една слободна економска зона но таа не работеше во текот на годината.  
 
c. Забрана за присилна или принудна работа  
 
Законот забранува присилна или принудна работа, вклучително и за деца; но, има извештаи 
за такви практики.  Жени и деца биле тргувани заради сексуална експлоатација.  
 
d. Забрана за користење на детски труд и минимална возраст за вработување  
 
И покрај тоа што има закони и политики за заштита на децата од експлоатација на работните 
места, вклучително и забрана за присилна или принудна работа, спроведувањето на истите 
од страна на владата е нерамномерно.  Законотот предвидува затворска казна од најмалку 
осум години за лица кои купуваат, продаваат, држат или земаат деца или малолетни лица со 
цел да ги експлоатираат.  
 
Минималната возраст на вработување е 15 години.  Законот забранува вработување на 
малолетни лица под 15 годишна возраст, за работа која е штетна по нивното психичко и 
физичко здравје и морал.  Законот исто така забранува малолетници под 18 години да 
работат ноќе и повеќе од 40 часа неделно.  
 
Нема официјални извештаи за нелегален детски труд во текот на годината; но, има докази 
дека таквиот труд се користи во сивата економија, и пред се однесува на деца кои питаат или 
продаваат цигари и други нешта на пазарите, на улица или во барови и ресторани, 
понекогаш и навечер.  Децата вклучени во вакви активности се претежно Роми и најчесто 
работат за нивните родители.  Овластените службени лица не ги казнувале ваквите престапи, 
и децата се подложни на експлоатација.  Извештајот финансиран од УНИЦЕФ и објавен во 
2005 година укажува дека околу 500 деца биле опфатени во такви активности.   
 
Повремено, малолетни лица се тргувани заради сексуална експлоатација.   
 
Министерството за труд и социјална политика е одговорно за спроведување на законите што 
го регулира вработувањето на децата.  Владините напори за елиминирање на злоупотребата 

на детскиот труд во најголема мера се неделотворни; и покрај тоа што потребните закони 
постојат, практичната примена на политиките и законите е многу ниска.  
 
Во текот на годината, владата финансираше центар во Скопје за образование, медицински и 
психолошки услуги за децата кои работат на улица.  Кампањата за зголемување на свесноста 
за детскиот труд и трговијата на малолетни лица финансирана од УНИЦЕФ заврши во 2006 
година, но центарот финансиран од владата за згрижување на деца од улица се уште работи.  
Меѓународни донатори ги поддржуваат програмите за спречување на детската работа на 
улица и зголемување на уписот во училиште на децата што се под ризик за таква работа.  
 
e. Прифатливи услови на работа  
 
Земјата нема минимална плата утврдена со закон.  Просечната месечна плата според 
официјалните статистики изнесува околу 346 долари (14,414 денари), што не е доволно за 
пристоен животен стандард за работникот и семејството.  Државниот завод за статистика 
проценува дека 29.6% од населението живее под границата на сиромаштијата.  
 
Законот предвидува 40 часовна работна недела со минимум најмалку 24 саати одмор, право 
на одмор и боледување.  Вработените легално не можат прекувремено да работат повеќе од 
10 саати, 20 саати месечно или 190 саати годишно.  Според колективниот договор меѓу 
владата и ССМ, вработените имаат право на надокнада за прекувремена работа во износ од 
135% од регуларната плата.  Додатно на тоа, вработените кој работат над 150 саати 
прекувремена работа имаат право на бонус од една месечна плата.  Но, високата 
невработеност и тешките економски услови доведе до тоа многу вработени да прифаќаат 
работа што не е во сообразност со законот.  Особено, тоа е случајот со малопродажните 
бизниси кои честопати бараат од вработените да работат многу повеќе од законските 
граници.  Во текот на годината, Трудовиот инспекторат со рамки на Министерството за труд 
и социјална политика поднел пријави против неколку приватни бизниси кои ги приморувале 
вработените да работат многу повеќе од дозволеното без предвидениот период за одмор, и за 
не пријавување на вработените.  Во случај на такви прекршоци, Трудовиот инспекторат е 
правно надлежен да го затвори објектот се додека не се исправат таквите прекршувања.  Во 
случаи на повторување на прекршувањата, сопствениците можат да бидат казнети.  Во текот 
на годината, властите времено затвориле 100 компании поради трудови прекршоци.  Ниедна 
не е казнета.  
 
Министерството за труд и социјална политика стриктно не ги спроведува законите и 
регулативите за безбедност во работата.  И покрај тоа што вработените имаат право да се 
отстранат од ситуации што го загрозува нивното здравје или безбедност без опасност од 
губење на работата, работавачите не секогаш го почитуваат тоа враво во практика.  

